
Manutensjoni u Restawr 

Il-Quddiesa ta’ Filgħaxija 

Bħalma qed taraw, ir-restawr tal-faċċata 

miexi ġmielu, u dan grazzi għall-ħidma u l-

inpenn tal-ħaddiema. Minn hawn u ftit żmien 

ieħor jibda wkoll ix-xogħol fuq iz-zuntier. Ir-

restawr fuq il-pittura ta’ Cali miexi wkoll. 

Issa f’dawn il-jiem ser jiżżarma l-orgni u xi 

partijiet minnu ser imorru l-Ingilterra għar-

restawr. Tajjeb li tkun tafu li r-restawr tal-

orgni ser isir minn ditta ingliża. Minn kif 

jidher, lejn it-tmien tax-xahar ta’ Lulju, kif 

kien miftiehem, ir-restawr kollu jkun lest. 
 

Kif konna għidnilkom, għal dan ix-xogħol 

kollu ta’ restawr, il-parroċċa trid toħroġ il-

parti tagħha jiġifieri €70,000. Fi ftit żmien ieħor nagħtikom ir-rendikont tal-

ħruġ u d-dħul min-naħa tal-parroċċa ta’ dan il-proġett. Ix-xewqa tagħna hi li 

kif aħna nlestu minn dan ix-xogħol ta’ restawr induru l-knisja kollha minn 

barra. Nippruvaw ukoll insolvu l-problema kbira tal-ilma tan-navi u nduru 

wkoll il-koppla, iżda dan jiddependi mill-budget li għandna. 
 

Issa waslet l-istrina, il-ġabra għall-knisja li kull sena nagħmlu f’dawn il-

jiem. Id-donazzjonjiet minn din il-ġabra ser imorru wkoll għall-proġett 

tar-restawr li qed nagħmlu. Mal-Bullettin tal-lum tirċievu l-envelop tal-

istrina. Il-ġabra ser issir nhar l-Erbgħa 26 ta’ Jannar mit-3.30pm ’l 

quddiem. Il-ġabra ser issir mill-kappillan flimkien ma’ Dun Charles u xi 

membri tal-Azzjoni Kattolika. Nifhem ħafna l-qagħda finanzjarja ta’ kull 

familja llum. Nifhem li l-ispejjeż ta’ kulħadd m’humiex żgħar. Iżda 

nixtieq nagħmel appell lil kull familja sabiex kif u kemm tista’ tagħmel l-

offerta tagħha fil-libertà iżda bil-qalb. Naf kemm għandkom għal 

qalbkom il-knisja tagħna ddedikata lill-patrun San Lawrenz. Ejjew 

nagħmlu sforz komuni biex inżommu dak li b’tant tbatija għaddewlna 

missirijietna. 

It-Tnejn 24 ta’ Jannar 

Għal ruħ Luigi u Marija Formosa 
Għal ruħ Luigi u Marija Formosa 

ANNIVERSARJU (LEG 31) 
GĦAL RUĦ LUIGI FORMOSA 

 

It-Tlieta 25 ta’ Jannar 

Għal ruħ Wenzu Grima M 
Għal ruħ Serafina Formosa 

ANNIVERSARJU (LEG 29) 
GĦAL RUĦ CARMELA U LUIGI MIZZI 

 

L-Erbgħa 26 ta’ Jannar 
Għall-erwieħ tas-saċerdoti 

Għal ruħ Grace Mizzi 
Għal ruħ Grace Mizzi 

 

Il-Ħamis 27 ta’ Jannar 

Għal ruħ Pietru Farrugia 
Għal ruħ Molly Agius 

Għal ruħ Pawlu u Marija Spiteri 
 

Il-Ġimgħa 28 ta’ Jannar 

Għal ruħ Rita u Grazzja Grima 
Għal ruħ Lynette Caruana 

Għall-Erwieħ Tal-Leġjunarju (WM) 
 

Is-Sibt 29 ta’ Jannar 

Għal ruħ Ġużepp u Anġela Axiaq (L 69) 
Għal ruħ Wenzu Grima F 

Għal ruħ Ġużepp u Marija Cauchi (L 32) 

Matul din il-Ġimgħa nitolbu: 

Minħabba ċirkustanzi li m’għandniex kontroll fuqhom, minn gǩada it-Tnejn 24 

ta’ Jannar sa ma jaqleb il-ħin tas-Sajf, il-quddiesa ta’ filgħaxija se tibda 

toħroġ fis-6.30pm u mhux fis-6.00pm. Gǩalhekk fis-6.00pm ikollna r-ruŨarju. 

Duttrina tal-Ħamis 

Nhar il-Ħamis li ġej, id-duttrina tat-tfal immexxija mill-

kappillan se ssir fiċ-Ċentru Parrokkjali fil-5.15pm. 

Infakkarhom biex iġibu magħhom il-ktejjeb li 

ngħatalhom meta morna x-Xagħra fil-knisja ta’ 

Sant’Anton, biex flimkien inkomplu nitgħallmu dwar 

ħajtu. 
 

Infakkar lit-tfal kollha minn Year 2 sa Form 1 li 

huma obbligati li jattendu.  

Laqgħa għall-Ġenituri 

Kif konna avżajnikom, 

nhar il-Ġimgħa li ġej 28 

ta’ Jannar, ser issir laqgħa 

ta’ tagħlim għall-ġenituri 

kollha tat-t fal tad-

duttrina. Din se tkun 

mhux biss għall-ġenituri 

tat-tfal li ser jagħmlu l-ewwel tqarbina u l-

griżma iżda l-ġenituri kollha tat-tfal 

minn Year 2 sa Form 1 huma mitluba li 

jattendu. Ikun hemm min jieǩu ǩsieb it-

tfal. Il-laqgħa tkun fiċ-Ċentru fis-7.30 pm. 

sat-8.15 pm.tkun spiċċat. Jekk tassew tridu 

l-ġid lil uliedkom u tħobbuhom, jeħtieġ li 

anke intom il-ġenituri tħossu l-bżonn tat-

tagħlim.  

Is-Sorijiet Iroddu Ħajr 

Is-sorijiet ta’ Mother Tereża jixtiequ 

jroddu ħajr lil dawk kollha li fil-jiem tal-

Avvent offrew oġġetti ta’ ikel, u toiletries 

biex jgħinu lit-tfal fil-bżonn. Huma 

jwegħdukom it-talb tagħhom.  

tel. 21556073-21550816; mob. 99832376; email. slawrenzparish@onvol.net 


